
Idi argotordada oojai
ismaacada ooji Paavora
Timoteo

1 Aana arPaavora ootosada Suusi Cristo. Poduu-
caiipalidi Diuusi cascada. Diuusiaagaisai maaqui

agai iibadagai uutudui vaasi oodami ismaacada
vaavoitudagi Suusi Cristo cascada gifiootoi ansai
gaaagidana aana gomaasi.

2 Gaoojidi aana aapi Timoteo. Aapi argifimara
gaducami dai aliasi gaoigadai aana. Aana ipalidi
isDiuusi garooga aamadu gartaaanadamiga Suusi
Cristo caagacara ganaijadagi dai soiganaliadagi
aapicada dai gaiibastudacan tadacagi.

3 Aana ivueeyi Diuusi aa duifidada caaga
aagiditai Diuusi ipaliditai isivuaadagi istumaasi
Diuusi ipalidi poduucai isduucai ivuaadatadai
gifiaaqui aadufiicaru. Dai baigifialidi aana
Diuusicada vaascara gatatagitoitai aapi ifisiuu
duucu gamamadadagi.

4 Vaascara tatagitoi aana isducatai sosoa aapi
aidasi gadiosagi aana dai vaascara ganaida
ifialidifia aana dai poduucai baigifialiadagi.

> Dai tatagitoifia aana aapa siaa caaga vaavoi-
tudai aapi. Aapaga vaavoitu gauuli Loida dai
gooquiara gadaada Eunise. Dai agai caaga vaavoi-
tudaifia cascada maata aana isaapi caaga vaavoitu-
dai aapa.

6 Cascada gatagitofii isaidasi gadaama darai
aana gifoonovi Diuusi gasol iscaaga aagiada
aapi oodami Diuusi fiooquida cascada gaaagai
pasapiacaaga aagiada Diuusi fiiooquida.

7 Diuusi maitarmaacai duaadimudagai
baiyoma garmaacai agai guvucadagai dai
garsoical tasal aipaco garoigadaifia dai caaga
gartatagitocana.

8 Maitisiaa araitai gaaagiada istumaasi ivueeyi
gartaaanadamiga Suusi Cristo aapicada dai
maitisiaa arada maisapicatai aana vaavoitudatai
Suusi Cristo, baiyoma baigaduucai issoimaa
taatamadagi gifiapan duucai vaavoitudaitai
Diuusi fiooquida 1ismaaca aagai caagacara
vuvaidaragai. Dai tomasi soimaa taatamai
aapi vaascara Diuusi gamaaquimu guvucadagai
sipoduucai maidagitomu aapi gavaavoidaraga.

9 Diuusi caagacara garvuvaitu dai acovai
garvuvaitu tasai camaisoimaasi ivuaadana dai
baiyoma ivuaadana mosacaasi istumaasi agai
ipalidi. Diuusi idui gomaasi poduucai ipalidi
agal dai garoigadai cascada, maisiu iduucai
aatama amo istumaasi caagaducami. Maiquiaa
caquivacai oidigi abiaadara Diuusi garoigadai
dai aagai sail Suusi Cristo caagacara garvuvaida
agaitadai.

10 Dai sivi caa maata aatama isgaroigadai
Diuusi. Agai ootoi Suusi Cristo caagacara
garvuviadami cascada. Suusi Cristo vaamioma
istui simuuquigami dai garmaa ibadagai utudui
ismaaca tomali amo imidagai maiugiatai. Suusi
Cristo garaagidi isagai vaa caagacara garvuvaida
agai poduucai maata aatama isgaroigadai Diuusi.

11 Diuusi  gifimaa  saalicami  ansaida
arootosadacana dai aagidana ismaacada
maitarjudidiu =~ isSuusi  Cristo  Arcaagacara
vuviadami.

12 Cascada alin soimaa taatamai aana dai

VAASCAYA Imaisiaa aral. Aana caa maata Suusi
Cristo dai vaavoitudai aana iscaaga istutuidi agai

isnuucadacagi gifiibadaga asta siaascada Diuusi
naidagi aoodami ismaacada arcaaga ivuaadami
daiismaacada armaicaaga ivuaadami.

13 Moduucai ioidaca aapi isducatai gamaatatuli
aana dai apiagamamaatatuliada isducatai
gamaatatuli aana, alia caagadu gomaasi cascada.
Pomaasi ivuaada aapi apiavaavoitudaitai Cristo
dai apiaoigaada Cristo dai vaasi oodami.

14 Gamamaatatuldafii aapi Diuusi fiiooquida is-
tumaasi gamaatatuli aana dai Diuusi Ibaada is-
maacada garama daja gasoicadamu.

15 Caa maata aapi isbaitoma  vaasi
avaavoitudadami Aasiara oidajami gifdagito
dai gooca agai arFigelo dai Ermogenes. Aidasi
Oniseforo divia Roomara gifigaagaifia daida gifitaa.

16-17 Dai alia duudatai gifididividifia nai aana
baigifialidifia dai maisiaa araifia maisapicatai
aana. Cascada aana ipalidi isDiuusi caagacara
naijadagi agai aadufida.

18 Saalicada ipalidi aana isSuusi Cristo apia-
soigaaliadagi Oniseforocada siaascada diviagi Su-
usi Cristo. Caa maata aapi siaasi garsoi Oniseforo
aidasi Efeesiara daraacatadai aatama.

1 Dai aapi gifimara gaducami caaga ivaavoitu-
dada dai aagiada aapi Suusi Cristo agai caagacara
ganaidi cascada.

2 Dai vaasi ismaaca gamaatatuli aana mui
oodami vuitapi maatatuldafii aapi aa ismaaca
caa vaavoitudai dai saalicada ivueeyi istumaasi

aagai dai istutuidi ismamaatatuliadagi gomaasi
aa.

3 Masiaascada soimaasi gataatamituldadagi
vaavoitudaitai aapi Suusi Cristo vaascara
iapiacaaga ivuaadagi Suusi Cristo aa duifidada.
Aapi arapan ducami sandaaru dai Suusi Cristo
argataaanadamiga. Vaasi sandaaru gaaagai
issoimaa taatamadagi.

4 Tomali amo sandaaru maitivueeyi aa
duifidagai ~ ismaacada  ivueeyi  ismaacada
maitarsandaaru. Asandaaru  gaaagai
isbaigaduucagi daidi ivuaadagi istuma taaanada
taaanadamigada cascada.

5 Dai aapi Timoteo aliasi gaaagai iscaa aagiada
vaaSi isSmaaca aagai Diuusi fiiooquidara apan du-
ucai Amo utuisdami aliasi caaga marai siaa saali
gavopooyi ipaliditai 1sgama1tACAdag1

6 Dai aliasi graagai iscavami aata vuaadagi aapi
gaaa duifidagara apan duucai amo asadami caaga
aata vueeyi dai Diuusi gamaaquimu aapi vaasi
istumaasi maacai agai gapiPioofiiga ismaacada
ivueeyi aa duifidada.

7 Tatagitodafii istumaasi gaaagidi aana daida
garbaitacaaacamiga gasoifiamu pai maata caaca
vaasiaacatai.

8 Tagitofli isSuusi Cristo duaaca coidada
saagidaifidara daida arcajiudadacatadai arai

Davicaru. Gomaasi agai istumaasi gaaagidifia
aana. Gaaagidifia isSuusi Cristo arcaagacara

vuviadami.

9Dai cascada soimaasi taataca dai asta vuli aana
cadeenacada ducami siarsoimaasi iduucamica-
mudai aana. Damos Diuusi fiiooquida gia maivuli.

10Dai aana soimaasi taatamai mui naana maasi
val agal 1smaaca Diuusl aco vuvaitu vaavoiltu-

dana Suusi Cristo dai poduucai caagacara vu-

vacana. Agai ismaacada vaavoitudagi vaascara

dadadacada agai tavaagiara.

11Sanlicada arvaavoiismaacada Diuusi fiicoquidara
icaiti:

Isamo vaavoitudadami baiga duucagi
ismuuquiagi vaavoitudaitai Suusi Cristo,

sanlicada oidacamu agai tavaagiara Suusi Cristo
aamadu.

12 Issoimaa taatamadagi vaavoitudadami dai
maivui fioocadagi Diuusi;

sanlicada taaanada agai Suusi Cristo aamadu
siaaco taaanai agai.

Isamaadutai gajiaadara viaagi Suusi Cristo, Suusi
Cristo gajiaadara vipieeyi aapa.

13Isamaadutai camaivaavoitudada Suusi Cristo,

Suusi Cristo vaascara ivueeyi istumaasi aagai.

Agai vaascara aagai istumaasi arvaavoi.

Ascaiti Diuusi fiiooquidara.

14Tatagitoldafii avaavoitudadami vaasi gomaasi
dai aagidafii sai maitancocodaifia aagaitai goaagi
vuiirudagai. Gomaasi maitarsoifii cascada, baiy-
oma soimaasi ivueeyi agai dai gajiaadara vipieeyi
ganvaavoidaraga.

15 Gaaagafii dai caaga ivuaada gaaa duifidaga
sipoduucai Diuusi potaimo isaapli araata
vuaadami caagaducami. Dai poduucai
maiviaacamu aapi istuisi siaa aradagi caaga
gamamaatatulditai Diuusi fiiooquida. Diuusi
Niooquida gia Arvaavoi.

16 Gajiaadara ivipiaada govuiirudagai dai
gocuentogada ajudidiu vaasi gomaasi sobicai
oodami sai maitatagitoifia dai maiaagidifia Diuusi.

17 Dai gomamaatatuldaragada
amamaatatuliadami maicaa tutiacada
vaasi  aipacoga aimarai avaavoitudadami
saagida dai gomaasicada soimaasi
ivueeyi  amamaatatuldadami. Gooca
amamaatatuldiadami maicaa tuutiacada

arlmeneo dai Piletu

18 jsmaacada aaquioma vaavoitudaifia dai sivi
gajiaadara vipieeyi ismaacada arvaavoi. Agai
pocaiti sai acoidada maiduduaacarai dai sai Diu-
usi maa oodami ibadagai utudui maisiuu tuucuga
utudui.

19 Damos Diuusi fiiooquida vaascara aragai vaa.
Dai Diuusi fiiooquidara pocaiti: “Caa maata Di-
uusi gamaamara”, dai pocaiti aapa: “Vaascatai
ismaaca vaavoitudai Cristo gaaagai isgajiaadara
vipiaadagi vaasi soimaascami”.

20-21 Isamaadutai caaga idufiia aliadagi Diuusi
aa duifidada aliasi gaaagai isgajiaadara vipiaadagi
vaasi soimaascami mosaagi poduucai istutuidi Di-
uusi isaa duifituldagi agai. Agai ismaaca poduucai
ivueeyi arapan ducami oro ajaasocoli dai plaata
ajaasocoli ismaacada vaamioma namaga isuusi
ajaasocoli dai bidai ajaasocoli.

22 Gajiaadara ivipiaada vaasi soimaascami
ismaacada ivueeyl gagaali dai apiacaagacara
oidaca dai apiacaaga vaavoitudada dai
apiaoigrada vaascatai dai apiagaibastacan
tadaca aamadu vaascatal ismaacada gamamadai
maisoimaasiivuaadatai.

23 Dai gajiaadara ivipiaada govuiirudagai caa
maata aapiisgomaasicada gancocodaifia oodami.

24 Dai sioora ivuaadagi garbaitacaaacamiga
aa duifidada maitaaagai isomaliacagi baiyoma
gaaagai iscaa tuigacagi vaascatai vui, dai gaaagai
iscanga gamamaatatuldiadagi, dai maitaaagai
isoojoadagi tomali Amo istumaasi.

25 Dai gaaagai pascaaga mamaatatuldiadagi is-
maacada gavui fioocadagi oigadaitai sabai poduu-
cai soifiana Diuusi vai ama duucai gantatagitona
vai poduucai matia agai istumaasi arvaavoi,

26 vai poduucai caaga gantatagituagi agai apamu
dai caagacara vuvaquiagi dai camaitivuaadagi is-
tumaasi ipalidi ADiaavora.

3

1 Dai gaaagai pasmaatacagi aapa sai cayoga
ugitacai oidigi alia soimaasi taata agai vaavoitu-

dadami. . . _ o
2 Aoodami ismaacada maivaavoitudadagi Diu-

usi ivuaada agai mosacaasi istumaasi ipalidi,
vaamioma oojiada agai tumifisi isoigaada Diuusi,
dai gagarducada ganaliada agai, dai mainaijada
dan vuaada agai aa oodami dai vui fiioocada agai
Diuusi, dai maiaagiada agai gandaada, dai maicaa
tuutiaca agai, dai maisiaa duutuda agai Diuusi.

3 Dai maisoiganaliada agai aacada tomali
maioigaada agai, dai aagataraca agai istumaasi
maitarvaatara, dai googosi ganducamica agai, dai
oomaliaca agai dai caadada agai vaasi istumaasi
arcaagaducami,

4 dai oodami tataagiada agai ganaaduiii
sasaayuda, dai maiduduaadicuitai soimaasi
ivuaada agai, mosaca tatavigaidaiiidagaidaivaasi
istumaasi arvagimi ipaliadamu agai isivuaadagi
baiyoma isaagiadagi Diuusi.

5 Agai ivuaada agai istumaasi ivueeyi ismaaca
vaavoitudai Diuusi fhiooquida damos vuidara
vaataca agai Diuusi.

Maitiuurapacada sioora potuutuiga.

6 Agai saagida oidaga aamoco ismaaca
vapacal ooqui vupuiirugami quiiquidara dai
mamaatatuldifia aooqui ganmamaatatuldiaraga
utuducada, dai poduucai vupuiirumadaifia agai.
Aooqui aliasi arsoimaasiivuaadami dai alia oojoidi
tomastuma mamaatatuldiaragai utuducami.

7 Dai alia oojoidi ismamaatardagi tomastuma
mamaatatuldiaragai utuducami damos tomali
amo imidagai maiquiaa vaavoitu agai istumaasi

ATVaavoi. _ _ ‘
8 Dai apan duucai acacaadaracami Janesicaru

aamadu Jambresicaru vuidara vaatacatadai istu-
maasi aagai Moseesacaru poduucai agai ismaaca
mamaatatuldi aooqui aapa vuidara vaata istu-
maasi arvaavoi. Alia soimaasi gantatagitoifia
agai. Agai maicaaga vaavoitudai Diuusi fiiooquida
cascada Diuusi gajiaadara viaa.

9 Damos maitistuidimu agai ismamaatatuldagi
mui oodami, vaasi oodami maatamu isagai

arvupuiirugami cascada maiaagidamu, apan
duucai avaa goocai ismaaca vuidara vaatacatadai
Moseesacaru.

10 Damos aapi aplavaavoitudai
gifimamaatatuldiaraga, dai aapi gifiaapan duucai
ivueeyi, dai gifiapan duucai tatagitoi, dai gifiapan
duucai vaavoitudai dai gifiapan duucai soimaa
taatamai dai apiaivueeyi Diuusi aa duifidada
gifiapan duucai, dai aapi oigadai vaascatai
gifiapan duucai.

11 Caa maata aapi isducatai apadui aanacada
Antioquiiara dai Icoofiiara dai Liistirara, isdu-
catai soimaasi gifitaatatuli Aoodami. Damos Diuusi
caagacara gifivusaitu vaasi gomaasiaifidara.

12 Saalicada arvaavoi isvaascatai ismaaacada
ivuaada aliadagi istumaasi Suusi Cristo ipalidi

agai alia soimaa taata agai.

13Damos asoimaasiivuaadami dai yaatavogami
vaamioma soimaasi ivuiida agai, agai apiavupui-
irumadada agai oodami dai aa vupuiirumada
agaiagai.

14 Damos aapi maidagitu vaasi pastumaasi ca-
mai mosgraagal pasiapiavaavoitudadagi. Aapi
maata sioorai gamaatatuli.

15 Dai aapi aliducatai abiaadara maata Diuusi
Niooquida. Diuusi hiooquidara mamaatarai aapi
isducatai caagacara vusiagi vaavoitudaitai Suusi

Cristo.
16 Diuusi maa tagitoidagai oodami sai oojana

hiooquida. Dai Diuusi fiiooquidara gamamaatarai
istumaasi gaaagai isivuaadagi dai istumaasi
maitaaagai isivuaadagi dal gamamaatarai

isducatai caagacara oidacagai dai aata vueeyi
Diuusi vaatara.

17 Poduucai tomastuma vaavoitudadami
ismaacada  camaatiagi ~ gomaasi  istutuidi

isivuaadagi vaasi istumaasi caagaducami
istumaasi Diuusi ipalidi.

4

12 Gataaanai aana aapi Timoteo pasai
apiagaaagidifia Diuusi fiooquida. = Caa maata
Diuusi garooga dai gartaaanadamiga Suusi
Cristo istumaa vueeyi aatama. Suusi Cristo
divia agai taaanadami duucai dai naida agai
ismaacada arcasga ivuaadami dai ismaacada
Armaicaaga ivuaadami. Agai naida agai

vaasi oidada dai duduaacada. | Vaascara
ibaigaduuca dai gaaagiada Diuusi fiooquida

siaascada oidacagi isducatai tomasi maicaaca
aliadagi oodami. Dai mamaatatuldafii oodami

1smaaCAdA ArAlstumaa51 smmaascaml 1smaaCAdA
1vueey1 Agal dai aagladam sai camaisoimaasi

ivuaadana. Dai daanadafi oodami sai ama duucai
gantatagitona, dai maitioojoada aoodami dai

apiamamaatatuldiada oodami Diuusi fiiooquida.

3 Aimu istuigaco aoodami maicaaca aliadamu
gomamaatatuldiaragai caagaducada baiyoma
ivuaada aliadamu agai istumaasi ipalidi dai
gaagadamu agali mui mamaatatuldiadami sai
mamaatatuldifia mosaca istumaasi caaca aliada
Agal.

4 Dai gajiaadara vipiaadamu agai ismaacada
Arvaavoi, dai caaga gantagito caacamu agaijudidiu
cuentogada.

> Damos aapi cansga gatatagitoda dai pasiaascada
soimaa taatamadagi apiaivuaadagi Diuusi
aa duifidada apiagaaagiditai Diuusi fiooquida
ismaaca aagai caagacara vuvaidaragai dai caaga
ivuaada gaaa duifidaga.

6 Poalidi aana iscayoga aayi istuigaco muuquia
iflagai aana. Daiimimu aana tavaagiamu.

7 Catavapi aata dui aana Diuusi aa duifidadara
dai cayoga naato aana gifiaa duifidaga dai apiaquia
vaavoitudai aana Diuusi dai Suusi Cristo.

8 Garbaitacaaacami Suusi Cristo arataaanadami
can tuigacada dai siaascada divia agai agai

gifimaaquimu istumaasi maacai agal sioora
caagacara oidacana tami oidi daama. Dai maisiu
mosaca aana gifimaaquimu agai. Agai maaquimu
aapavaascataiismaacada baiganaliaracada nanara
istuigaco divia agai agai.

9 Gaaagafii dai otoma diviacai gifinaida.

10 Deemasi vaamioma oojoidi istumaasi oidaga
tami oidigi daama cascada gifidagito dai ii Tesa-
loniicamu. Cresente ii Galaasia davaariamu. Dai
Tito ii Dalmasia davaariamu.

11 Mosaca Ruucasi gifiama daja. Gaagafii Mar-
cusi dai vuaapa pasiaascada diviagi. Agai istuidi
isgifisoifiagi gifiaa duifidagara.

12 ATiiquico Efeesiamu ootoi aana.

13 Pasinnscada  diviagi pai  gifivuaapida
gifivaasaraga ismaacada Trooasiara viaa aana
Carpo quiidara. Dai vuaapafii aapa gifililiivruga
dai siooma caaga gifipapepeliga.

14 Alejandro ismaaca ivueeyi vapaifiomi alia
soimaasi gifivuiididifia. Garbaitacaaacamiga bai
duufiimu gomaasi agai aamadu.

15 Agai vui caata garmamaatatuldiaraga cascada
ganuucadacana aapi agaicada.

16 Aidamasi tucamidara vaama  gificai
dudunucamiara vaascatai gifidagito. Tomali
amaadutai maitifisoi. Antai anaagi gifisoi. Aana
ipalidi isDiuusi maigapiara suuligagi agai ismaaca
gifdagito.

17 Damos Diuusi gifisoi dai gifimaa guvucada-
gal antai aana istui isnaatocai gaaagidagi isSu-
usi Cristo arcaagacara vuviadami sai poduucai
maatana vaascatai ismaacada maitarjudidiu. Dai
Diuusi caagacara gifivusaitu matai maitifimuaa.

18 Dai caagacara gifivusaidamu agai vaasi istu-
maasi soimaascamiaifidara dai gifivaidacaimu agai
tavaagiamu siaaco taaanai agai. Aana ipalidi
isvaascatai siaa duutuadagi Diuusi tomastuigaco.
Angia siaa duutudai Diuusi vaascara.

19 Diuuscada iviaatulda Prisca dai Aquila dai
vaascatai ismaacada Oniseforo quiidara oidaga.

20 Erasto Coriintoara vii. Dai Trofimo coco antai
Mileetaraviaa. = o .
21 Gaaagafii dai divia maiquiaa aacai toomoco.

Diuuscada gaviaatuldi Euvulo, dai Pudente, dai
Lino, dai Claudia, dai vaascatai gogaa garaadufii

vaavoitudadami. . _ _
22 Aana ipalidi isgarbaitacaaacamiga Suusi

Cristo gaaamadu daacagi dai gannuucadacagi
vaascatai aapima.
Mosacaasi.

